
Ashadhamasakrite Shiva Stuti Masa4

આષાઢમાસકૃતે શિવસ્તુતિઃ માસ ૪

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

દેવ સોમશકલામલમૌલે
સોમ હેમનિભ દિવ્ય શુભાઙ્ગ  ।
વ્યોમકેશ જિતકાશ મહેશ
પાહિ મામખિલદુઃખસમૂહાત્॥ ૭૨॥
વામદેવ વરસામજ ચર્મ-
સ્ફારશોભિકુસુમાઙ્ગ  મહેશ ।
ધૂમવાહવહ શઙ્કર શમ્ભો
વ્યોમધામ ભગવન્નવ માં ત્વમ્॥ ૭૩॥
શમ્ભો બાલમૃગાઙ્કશેખર મહાસર્પાઙ્ગમાલોજ્જ્વલ
કન્દર્પાન્તક શર્વ સર્વગ વિભો દૂર્વાદલાર્ચ્યાઙ્ઘ્રિક  ।
વેદેશાખિલપાલ ભાલશશભૃત્પૂતાઙ્ગસઙ્ગાતુલ 
લીલાગાઙ્ગસુતુઙ્ગભઙ્ગપરમાનન્દાઙ્ગસઙ્ગાવ      મામ્॥ ૭૪॥
વિશ્વોત્પત્તિવિપત્તિસંસ્થિતિજગત્કાર્યં ચ તત્કારણં
જીવેશાશ્રયભેદભાનમખિલં યન્નામરૂપાત્મકમ્ ।
કાલાનલ્પવિકલ્પશિલ્પ સુમહાસઙ્કલ્પકલ્પાન્તક
ત્વય્યાનન્દપયોધિવારિલહરી વિદ્યોતતે કેવલમ્॥ ૭૫॥
વિષ્ણુબ્રહ્મમુખાઃ સુરાસુરવરા યે ભાસુરા ભૂસુરાઃ
સઞ્જાતાઃસ્થિતિનાશમધ્યપતિતા ભ્રાન્તાશ્ચ સંસારિણઃ ।
વિશ્વાધીશ્વર શઙ્કર ત્રિભુવનાપારોરુદુઃખાર્તિહન્ 
કાલાતીત મહેશ્વરાવ ભગવન્ વિશ્વેશ વિશ્વાધિક॥ ૭૬॥
ઇતિ સ્તુત્વા ત્રિકાલં વા પૂજાન્તે વા મહેશ્વરમ્ ।

આષાઢ્યામથ પૌર્ણમ્યાં હોમઃ કાર્યો દ્વિજૈઃસહ॥ ૭૭॥
દત્વા ગોમિથુનં દેવિ સવત્સં ચ સદાક્ષિણમ્ ।
નક્તાશનો ભવેન્માસં બ્રાહ્મણૈઃ પારણં તતઃ॥ ૭૮॥
એવમાષાઢપૂજાતઆષાઢપ્રતિમો ભવેત્ ।
ચન્દ્રાભયાનૈર્યાત્યન્તે મમ લોકં સનાતનમ્॥ ૭૯॥
॥ ઇતિ શિવરહસ્યાન્તર્ગતે ઈશ્વરપ્રોક્તમાષાઢમાસકૃતે શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૧૭ આષાઢાર્ચનમ્ । ૭૨-૭૯॥

- .. shrIshivarahasyam . mahAdevAkhyaH ekAdashamAMshaH . adhyAyaH 17

AShADhArchanam . 72-79..

Notes:

Śiva શિવ advises to Devī દેવી; the ŚivaStutiḥ શિવસ્તુતિઃ for the māsa માસwhile detailing about

His Worship during the Āṣāḍha māsaઆષાઢ માસ. He mentions about conducting Homam

હોમમ્ during Āṣāḍha Pūrṇimāઆષાઢ પૂર્ણિમા  .

The Āṣāḍhamāsakṛte ŚivaŚatāṣṭanāmaStotram આષાઢમાસકૃતે શિવશતાષ્ટનામસ્તોત્રમ્ and the

Āṣāḍhamāsakṛte ŚivaŚatāṣṭaNāmāvaliḥઆષાઢમાસકૃતે શિવશતાષ્ટનામાવલિઃ comprising of 108

Names ૧૦૮ નામાનિ of Śiva શિવ, derived from the same can be accessed from one of the links

provided below. The count seems to exceed though.

More details about worshiping Śiva શિવ during individual Māsa માસ are given in Chapters

13-25.

Selected Śloka-s શ્લોકાઃ from Chapter 17 are presented on this page.

